
नियम 
प्रस्तावना 
1. इन आईबीए साक्ष्यों के नियमों का उद्देश्य अंतर्राष्ट्रीय मध्यस्थता में साक्ष्यों को स्वीकारने हेतु कुशल, किफायती और निष्पक्ष प्रक्रिया प्रदान करना है विशेषकर जब दोनों पक्ष अलग अलग कानूनी परंपरा से हों। इन नियमों को कानूनी प्रावधान, संस्थागत, तदर्थ या अन्य नियम जो मध्यस्थता के संचालन हेतु लागू के पूरक के लिए रूपांकित किया गया है।
2. सभी पक्ष और मध्यस्थ न्यायाधिकरण इन आईबीए साक्ष्यों के नियमों को सम्पूर्ण या आंशिक रूप से मध्यस्थता कार्यवाही को नियंत्रण करने हेतु अपना सकते हैं या उन्हें अपनी प्रक्रियाओं को विकसित करने में दिशानिर्देशों के रूप में उपयोग कर सकते हैं। इन नियमों का उद्देश्य अंतरराष्ट्रीय मध्यस्थ में अंतर्निहित लचीलापन को सीमित करना नहीं है और पक्षों और मध्यस्थ न्यायाधिकरण प्रत्येक मध्यस्थता की विशेष परिस्थितियों के लिए उन्हें अनुकूलित करने के लिए स्वतंत्र हैं। 
3. साक्ष्यों को स्वीकारना इस सिद्धांतो पर संचालित हैं कि प्रत्येक पक्ष सद्भावना से कार्य करेंगें और उनसे किसी भी साक्ष्यों सुनवाई के विषय में या तथ्य या गुणदोष निर्धारण या वह साक्ष्य जिन पर अन्य पक्ष आश्रित हैं, उनके बारे में यथोचित अग्रिम रूप से जानने का अधिकार होगा। 

परिभाषाएं 
आईबीए साक्ष्यों के नियमों में: 

'मध्यस्थ न्यायाधिकरण' का अर्थ है एकल मध्यस्थ या मध्यस्थों का पैनल;

‘अधियाचक’ का अर्थ उन पक्ष या पक्षों से है जिन्होंने मध्यस्थता शुरू की थी और अन्य कोई भी पक्ष जो योजक या अन्य माध्यम से मध्यस्थता शुरू करने वाली पक्ष से सम्मिलित किया जाएं; 

'प्रलेख' का अर्थ है एक लेखन, संचार, चित्र, ड्राइंग, प्रोग्राम या किसी भी प्रकार का डेटा, चाहे वह रिकॉर्ड किया गया हो या कागज पर या इलेक्ट्रॉनिक, श्रव्य, दृश्य या कोई अन्य साधन द्वारा अनुरक्षित किया गया हो;

'साक्ष्यों सुनवाई' का अर्थ है ऐसी कोई भी सुनवाई, चाहे वह लगातार दिनों पर आयोजित ना किया गया हो, और जिस में मध्यस्थ न्यायाधिकरण, चाहे व्यक्तिगत रूप से, टेलीकांफ्रेंस द्वारा, वीडियोकांफ्रेंसिंग द्वारा, अन्य विधि से मौखिक या अन्य साक्ष्य प्राप्त करती है;  

‘विशेषज्ञ रिपोर्ट’ का अर्थ है न्यायाधिकरण द्वारा नियुक्त विशेषज्ञ या पक्ष द्वारा नियुक्त विशेषज्ञ का लिखित कथन;  

'सामान्य नियम' का अर्थ है संस्थागत, तदर्थ या अन्य नियम जो मध्यस्थता के संचालन पर लागू होते हैं;

‘आईबीए साक्ष्य के नियम’ या ‘नियम’ का अर्थ ह आईबीए के वह नियम जो साक्ष्यों को अंतर्राष्ट्रीय मध्यस्थता पर रख सकें और जिन्हें यथासमय संशोधित या परिशोधित किया जा सकता है;

'पक्ष' का अर्थ है मध्यस्थता में एक पक्ष;

'पक्ष द्वारा नियुक्त विशेषज्ञ' का अर्थ है व्यक्ति या संगठन जो एक पक्ष द्वारा नियुक्त किया गया हो ताकि वह पक्षों द्वारा निर्धारित किए गए विशिष्ट मुद्दों पर सूचना कर सके;

‘दूरस्थ सुनवाई’ का अर्थ है वह सम्पूर्ण सुनवाई या उसका एक भाग या कुछप्रतिभागी के लिए सुनवाई जिसे टेलीकांफ्रेंस, विडियोकांफ्रेंसिंग या अन्य संचार प्रौद्योगिकी द्वारा संचालित किया गया हो जिसमें प्रतिभागी एक से अधिक स्थानों से एक साथ भाग ले सकें; 

‘प्रस्तुत करने का अनुरोध’ का अर्थ है एक पक्ष द्वारा अन्य पक्ष को प्रलेख प्रस्तुत करने हेतु लिखित अनुरोध;
  
‘प्रतिवादी’ का अर्थ या वह पक्ष या पक्षों जिनके विरुद्ध अधियाचक ने अपना दावा प्रस्तुत किया है या कोई अन्य पक्ष, जिसे योजक या अन्य माध्यम से प्रतिवादी में सम्मिलित किया गया हो और इसमें वह प्रतिवादी भी सम्मिलित हैं जिन्होंने जवाबी दावा प्रस्तुत किया हो; 

‘न्यायाधिकरण द्वारा नियुक्त विशेषज्ञ’ का अर्थ है व्यक्ति या संगठन जिसे मध्यस्थ न्यायाधिकरण ने उनके द्वारा निर्धारित विशिष्ट मुद्दों को सूचना करने हेतु नियुक्त किया हो; और 

‘साक्षी का कथन’ का अर्थ है तथ्यों के साक्ष्य पर साक्षी द्वारा गवाही का लिखित कथन । 

अनुच्छेद 1 	आवेदन का दायरा
1. जब भी पक्षों ने सहमति व्यक्त की हो या मध्यस्थ न्यायाधिकरण ने आईबीए साक्ष्य के नियमों को लागू करने का फैसला किया हो तो यह नियम साक्ष्यों को स्वीकार करना उस सीमा तक नियंत्रित करेंगे जब तक उसके विशिष्ट प्रावधान का उस कानून के किसी अनिवार्य प्रावधान से टकराव ना हो जो पक्षों या मध्यस्थ न्यायाधिकरण द्वारा मामले पर लागू करने हेतु निर्धारित किया गया हो।
2. जब पक्षों में यह सहमति बनती है कि वह आईबीए साक्ष्य के नियमों को पूर्णतः या आंशिक रूप से लागू करेंगे तो वह अप्रत्यक्ष रूप से, किसी प्रतिकूल संकेत के आभाव में, वर्तमान संस्करण जो सहमति की दिनांक को लागू हो उस पर सहमत होते हैं।  
3. यदि आईबीए साक्ष्य के नियमों और सामान्य नियमों के प्रावधानों में कोई विरोधाभास की स्थिति उत्पन्न होती है तो मध्यस्थ न्यायाधिकरण, आईबीए साक्ष्य के नियमों को इस प्रकार लागू करेगा कि वह यथासंभव रूप से सामान्य नियमों और आईबीए साक्ष्य के नियमों के प्रयोजन करे, जब तक सभी पक्ष इसके विपरीत सहमत ना हों।
4. यदि आईबीए साक्ष्य के नियमों के आशय में कोई विवाद की स्थिति उत्पन्न हो तो मध्यस्थ न्यायाधिकरण उनके उद्देश्य के अनुसार उनकी व्याख्या इस प्रकार करेगा कि वह विशेष मध्यस्थता के लिए सबसे उपयुक्त हो।
5. जहां साक्ष्यों को स्वीकारने पर सभी पक्ष अन्यथा सहमत ना हों और इस विषय पर आईबीए साक्ष्य के नियम और सामान्य नियम भी मौन हों तो मध्यस्थ न्यायाधिकरण जहां तक संभव हो सके साक्ष्यों को स्वीकारना आईबीए साक्ष्य के नियम के सामान्य सिद्धांतों के अनुरूप करेगा।   

अनुच्छेद 2	साक्ष्यों मुद्दों पर परामर्श
1. मध्यस्थ न्यायाधिकरण उचित समय पर, जल्द से जल्द सभी पक्षों से परामर्श करेगा और उनको आमंत्रित करेगा ताकि वह साक्ष्य लेने की कुशल, किफायती और निष्पक्ष प्रक्रिया पर सहमत हो सकें।
2. साक्ष्य संबंधी मुद्दों पर परामर्श साक्ष्य को लेने का दायरा, समय और तरीके को संबोधित करेगा जिसमें लागू सीमा तक निम्न को शामिल करेगा:  
a) साक्षी के कथन और विशेषज्ञ रिपोर्ट की तैयारी और प्रस्तुत करना;
b) साक्ष्यों सुनवाई में मौखिक गवाही लेना; 
c) प्रलेख को प्रस्तुत करने पर लागू आवश्यकताओं, प्रक्रिया और प्रारूप; 
d) मध्यस्थता में साक्ष्य को उपलब्ध करे जाने वाला गोपनीयता सुरक्षा स्तर;
e) साइबर सुरक्षा और डेटा संरक्षण से जुड़े मुद्दों का उपचार; और 
f) साक्ष्य को लेने हेतु दक्षता, किफायती और संसाधनों के संरक्षण का प्रचार।
3. मध्यस्थ न्यायाधिकरण को पहचान करने के लिए प्रोत्साहित किया जाता है कि वह निम्न मुद्दे चिन्हित करें और सभी पक्षों के संज्ञान में लाए:
a) ऐसे मुद्दे जो मध्यस्थ न्यायाधिकरण मान सकता है वह मामले के लिए प्रासंगिक हैं और इसके परिणाम के लिए महत्वपूर्ण हैं; और/या 
b) ऐसे मुद्दे जिनके लिए प्राथमिक निर्धारण उपयुक्त हो। 

अनुच्छेद 3 प्रलेख 
1. मध्यस्थ न्यायाधिकरण द्वारा आदेशित समय सीमा के भीतर, प्रत्येक पक्ष, जिन भी प्रलेखों पर आश्रित करते हैं, वह ऐसे सभी प्रलेख मध्यस्थ न्यायाधिकरण को और अन्य सभी पक्षों को उपलब्ध कराएँगे। इनमें वह सभी प्रलेख सम्मिलित होंगे जो सार्वजनिक कार्यक्षेत्र में उपलब्ध हों, और उन प्रलेख को छोड़ कर जो अन्य पक्षों को पहले से ही उपलब्ध कराए जा चुके हैं। 
2. मध्यस्थ न्यायाधिकरण द्वारा आदेशित समय सीमा के भीतर, कोई भी पक्ष मध्यस्थ न्यायाधिकरण या अन्य पक्ष को प्रस्तुत करने का अनुरोध कर सकता है।
3. प्रस्तुत करने का अनुरोध में निम्न निहित होंगे:   
a) (i) प्रत्येक अनुरोध किए गए प्रलेख का विवरण जिससे उसकी समुचित पहचान हो सके, या 
(ii) अनुरोध किए गए प्रलेख की एक संकीर्ण और विशिष्ट अनुरोधित श्रेणी के पर्याप्त विवरण, जिसमें समुचित ब्यौरा हो (विषय वस्तु सहित) ताकि उक्त प्रलेख का यथोचित रूप से अस्तित्व माना जाए; यदि वह प्रलेख इलेक्ट्रॉनिक रूप में उपलब्ध हो तो अनुरोध करने वाला पक्ष या मध्यस्थ न्यायाधिकरण आदेश दे सकता है कि वह विशिष्ट फाइलों, खोज शब्दों, व्यक्तियों या ऐसे प्रलेख की खोज के अन्य साधनों को कुशल और किफायती तरीके से पहचानने की आवश्यकता होगी;
b) इस सन्दर्भ में कथन कि जिन प्रलेख का अनुरोध किया गया है वह कैसे इस मामले के लिए प्रासंगिक हैं और इसके परिणाम के लिए महत्वपूर्ण हैं; और 
c) (i) इस विषय में कथन कि जिन प्रलेख का अनुरोध किया जा रहा है, वह अनुरोधकर्ता पक्ष के कब्जे में, अभिरक्षा या नियंत्रण में नहीं है या इस विषय में कारण कथन बताते हुए कि उक्त प्रलेख प्रस्तुत करने पर, अनुरोधकर्ता के लिए अनुचित बोझ पड़ेगा, और (ii) इस विषय में कारण कथन कि अनुरोधकर्ता पक्ष यह क्योँ मानती है कि जो प्रलेख का वह अनुरोध कर रही है वह अन्य पक्ष के कब्जे, अभिरक्षा या नियंत्रण में है।  
4. मध्यस्थ न्यायाधिकरण द्वारा आदेशित समय सीमा के भीतर, वह पक्ष जिससे प्रलेख प्रस्तुत करने का अनुरोध किया गया है, वह अन्य पक्षों को और, यदि मध्यस्थ न्यायाधिकरण ऐसा आदेश करें, वह सभी प्रलेख प्रस्तुत कराएगा जो उसके कब्जे, अभिरक्षा या नियंत्रण में है और जिसको उपलब्ध करने में उसे कोई आपत्ति नहीं है।   
5. यदि वह पक्ष, जिससे प्रलेख प्रस्तुत करने का अनुरोध किया गया है, उसे कुछ या सभी प्रलेख उपलब्ध करने में आपत्ति है, तो वह उक्त आपत्ति को मध्यस्थ न्यायाधिकरण द्वारा आदेशित समय सीमा के भीतर अन्य पक्षों और मध्यस्थ न्यायाधिकरण के संज्ञान में लिखित रूप में लाएगा। उक्त आपत्ति की वजह वह हो सकती हैं जो अनुच्छेद 9.2 या अनुच्छेद 9.3 में वर्णित हो या अनुच्छेद 3.3 की आवश्यकता पूरी ना कर पा रही हो। यदि मध्यस्थ न्यायाधिकरण ऐसा आदेशित करे और अनुरोधकर्ता पक्ष उसके द्वारा आदेशित की गई समय सीमा के भीतर, उक्त आपत्तियों का उत्तर दे सकता है।  
6. ऐसी कोई आपत्ति और प्रतिक्रिया प्राप्त होने पर मध्यस्थ न्यायाधिकरण संबंधित पक्षों को आपत्ति को हल करने की दृष्टि से एक-दूसरे से परामर्श करने के लिए आमंत्रित कर सकता है।  
7. कोई भी पक्ष, मध्यस्थ न्यायाधिकरण से यह अनुरोध कर सकता है कि वह अपने द्वारा आदेशित समय सीमा के भीतर, उठाई गई आपतियों का समाधान करे। तत्पश्चात, मध्यस्थ न्यायाधिकरण, तय समय सीमा के भीतर, प्रस्तुत करने का अनुरोध, आपत्तियां उठाने और उनका जवाब देने के अनुरोध पर विचार करेगा। मध्यस्थ न्यायाधिकरण उस पक्ष को, जिससे अनुरोध किया गया है, उसे यह आदेश कर सकता है कि वह अनुरोध किए गए प्रलेख को, जो उसके कब्जे, अभिरक्षा या नियंत्रण में है वह प्रस्तुत करे ताकि मध्यस्थ न्यायाधिकरण यह निर्धारित कर सके कि (i) वह मुद्दे जो अनुरोधकर्ता पक्ष प्रमाणित करना चाहता है वह मामले के लिए प्रासंगिक हैं और इसके परिणाम के लिए महत्वपूर्ण हैं (ii) अनुच्छेद 9.2 और अनुच्छेद 9.3 में उल्लिखित आपत्तियों का कारण लागू नहीं होता; और (iii) अनुच्छेद 3.3 की आवश्यकताओं को संतुष्ट किया गया है। ऐसा कोई भी प्रलेख अन्य पक्षों को प्रस्तुत किया जाएगा, यदि मध्यस्थ न्यायाधिकरण ऐसा आदेशित करे।
8. असाधारण परिस्थितियों में, यदि किसी आपत्ति के औचित्य का निर्धारण केवल प्रलेखों की समीक्षा द्वारा किया जा सकता है तो मध्यस्थ न्यायाधिकरण यह निर्धारित कर सकता है उक्त प्रलेख की समीक्षा नहीं की जाए। उस घटना में, मध्यस्थ न्यायाधिकरण, सभी पक्षों से परामर्श के उपरांत, एक स्वतन्त्र और निष्पक्ष विशेषज्ञ नियुक्त करेगा जो गोपनीयता से बाध्य हो और वह इस प्रकार के किसी भी प्रलेख की समीक्षा करेगा और आपत्तियों की सूचना करेगा। इस हद तक कि आपत्ति को मध्यस्थ न्यायाधिकरण द्वारा बरकरार रखा जाता है, तो विशेषज्ञ मध्यस्थ न्यायाधिकरण और अन्य पक्षों को समीक्षा किए गए प्रलेख की अंतर्वस्तु का खुलासा नहीं करेगा।
9. यदि कोई पक्ष किसी ऐसे प्रलेख को प्राप्त करना चाहता है जो किसी ऐसे व्यक्ति या संस्था के पास है जो मध्यस्थता में एक पक्ष नहीं है और वह स्वयं उक्त प्रलेख को प्राप्त नहीं कर सकता है, तो वह पक्ष मध्यस्थ न्यायाधिकरण द्वारा आदेशित समय सीमा के भीतर उक्त प्रलेख को प्राप्त करने के लिए कानूनी रूप से उपलब्ध सभी कदम उठाने के लिए अनुरोध कर सकता है या फिर वह मध्यस्थ न्यायाधिकरण से अनुमति ले कर ऐसे कदम स्वयं उठा सकता है। अनुरोध करने वाला पक्ष इस विषय में अपना अनुरोध लिखित रूप में मध्यस्थ न्यायाधिकरण और अन्य पक्षों को करेगा और यह अनुरोध अनुच्छेद 3.3 में दी गए विवरण के अनुरूप होगा। मध्यस्थ न्यायाधिकरण अपने विवेक पर ऐसे अनुरोध पर निर्णय लेगा और अनुरोध करने वाले पक्ष को अधिकृत करेगा या किसी अन्य पक्ष को आदेशित करेगा कि वह ऐसे कदम उठा सकें जिसे मध्यस्थ न्यायाधिकरण निम्न के निर्धारण में उचित समझे (i) प्रलेख मामले में प्रासंगिक हों और मुद्दे के परिणाम में महत्वपूर्ण हो, (ii) अनुच्छेद 3.3 की आवश्यकताएँ, जैसी लागू हों, वह संतुष्ट हों (iii) अनुच्छेद 9.2 या अनुच्छेद 9.3 में निर्धारित की गई आपत्तियां का कोई कारण लागू ना हों।
10. मध्यस्थता के समापन से पूर्व, किसी भी समय, मध्यस्थ न्यायाधिकरण (i) किसी भी पक्ष को प्रलेख प्रस्तुत करने का अनुरोध कर सकता है (ii) किसी पक्ष से यह अनुरोध कर सकता है कि वह अपना सर्वोत्तम प्रयास का उपयोग करने का अनुरोध कर सकता है या (iii) स्वयं उपयुक्त कदम उठाए ताकि किसी अन्य पक्ष या संस्था से प्रलेख प्राप्त किए जा सकें, जिसे वह उचित समझता है। कोई भी पक्ष इस प्रकार के अनुरोध पर अनुच्छेद 9.2 या अनुच्छेद 9.3 में उल्लिखित कारणों के अनुरूप आपत्ति उठा सकता है। ऐसे मामलों में, अनुच्छेद 3.4 से अनुच्छेद 3.8 तद्नुरूप लागू होंगे। 
11. मध्यस्थ न्यायाधिकरण द्वारा आदेशित समय सीमा के भीतर, पक्ष मध्यस्थ न्यायाधिकरण को और अन्य पक्षों को वह सभी अतिरिक्त प्रलेख जमा कर सकते हैं जिन पर वह आश्रित करना चाहते हैं या विश्वास है कि जमा या प्रस्तुत की गई प्रलेख में उठाए गए मुद्दों, साक्षी के कथन या विशेषज्ञ रिपोर्ट, या पक्षों के अन्य प्रस्तुतिकरण के परिणाम स्वरुप, वह मामले के लिए प्रासंगिक हैं और इसके परिणाम के लिए महत्वपूर्ण हैं। 
12. प्रलेख को जमा या प्रस्तुत करने के सम्बन्ध में, जब तक पक्ष अन्यथा सहमत ना हों या, किसी सहमति के आभाव में, मध्यस्थ न्यायाधिकरण अन्यथा निर्णय ले:
a) प्रलेख की प्रतियां मूल के अनुरूप होंगी और मध्यस्थ न्यायाधिकरण के अनुरोध पर, मूल प्रति निरिक्षण हेतु उपलब्ध कराई जाएगी; 
b) वह प्रलेख जो पक्ष इलेक्ट्रॉनिक रूप में रखती है, उसे सबसे सुविधाजनक और किफायती रूप में जमा या प्रस्तुत किया जाएगा जो प्राप्तकर्ताओं को यथोचित रूप से उपयोग योग्य है; 
c) पक्ष उन प्रलेख की एकाधिक प्रतियाँ प्रस्तुत करने को बाध्य नहीं है जो अनिवार्य रूप से समान हैं; 
d) प्रलेख जो प्रस्तुत करने का अनुरोध के जवाब में प्रस्तुत किए गए हों, उनके अनुवाद की आवश्यकता नहीं है; और
e) वह प्रलेख जिसकी भाषा मध्यस्थता में प्रयोग ले जाने वाली भाषा से अलग है और उसे मध्यस्थ न्यायाधिकरण को प्रस्तुत किया गया है, उसे अनुवाद के साथ चिन्हित कर प्रस्तुत किया जाएगा।
13. कोई भी प्रलेख जो किसी पक्ष या मध्यस्थता में गैर पक्ष द्वारा प्रस्तुत किया गया हो और वह अन्यथा रूप से सार्वजनिक मंच में उपलब्ध ना हो, इस प्रकार सभी प्रलेखों मध्यस्थ न्यायाधिकरण और अन्य पक्षों द्वारा गोपनीय रखा जाएगा और उसका उपयोग केवल मध्यस्थता के संबंध में ही किया जायेगा। यह आवश्यकता इस सीमा तक लागू होगी जब तक कि किसी कानूनी कर्तव्य को पूरा करने, कानूनी अधिकार की रक्षा करने या अनुसरण करने, किसी राज्य की अदालत या अन्य न्यायिक प्राधिकरण के समक्ष वास्तविक कानूनी कार्यवाही में किसी मध्यस्थता आदेश को लागू करना या चुनौती देने के स्तिथि में उक्त प्रलेख किसी पक्ष द्वारा प्रकटीकरण की आवश्यकता हो सकती है। मध्यस्थ न्यायाधिकरण गोपनीयता की शर्तें निर्धारित करने का आदेश जारी कर सकता है। यह आवश्यकता मध्यस्थता में गोपनीयता के अन्य सभी दायित्वों के प्रति पूर्वाग्रह रहित होगी।
14. यदि मध्यस्थता अलग-अलग मुद्दे या चरणों में आयोजित की जाती है (जैसे क्षेत्राधिकार, प्रारंभिक निर्धारण, दायित्व या हर्जाना), तो मध्यस्थ न्यायाधिकरण, पक्षों से परामर्श के उपरांत, प्रत्येक मुद्दे या चरण के लिए अलग से, प्रलेख का प्रस्तुतीकरण और प्रस्तुत करने का अनुरोध के लिए, समय निर्धारित कर सकता है।

अनुच्छेद 4 तथ्य के साक्षियों
1. मध्यस्थ न्यायाधिकरण द्वारा आदेशित समय सीमा के भीतर, प्रत्येक पक्ष उन साक्षियों की पहचान करेगा जिसकी गवाही पर वह आश्रित करना चाहते है और उस गवाही की विषय वस्तु पर।  
2. कोई भी व्यक्ति साक्षी के रूप में साक्ष्य पेश कर सकता है जिसमें पक्ष या पक्ष का कोई अधिकारी, कर्मचारी या कोई अन्य प्रतिनिधि शामिल है।
3. किसी भी पक्ष या उसके अधिकारी, कर्मचारी, कानूनी सलाहकार या किसी अन्य प्रतिनिधि के लिए यह अनुचित नहीं होगा कि वह साक्षियों या संभावित साक्षियों का साक्षात्कार लें और उनके साथ उनकी संभावित गवाही पर चर्चा करें। 
4. मध्यस्थ न्यायाधिकरण प्रत्येक पक्ष को आदेशित कर सकता है कि वे उसके द्वारा तय किये समय सीमा के भीतर, मध्यस्थ न्यायाधिकरण और अन्य पक्षों को प्रत्येक साक्षी के साक्षी के कथन जिसकी गवाही पर उसको आश्रित हो वह उपलब्ध कराए केवल उन साक्षियों को छोड़कर जिनकी गवाही अनुच्छेद 4.9 या अनुच्छेद 4.10 के अनुसार ली गई हो। यदि साक्ष्यों सुनवाई अलग-अलग मुद्दे या चरणों में आयोजित की जाती है (जैसे क्षेत्राधिकार, प्रारंभिक निर्धारण, दायित्व या हर्जाना), तो मध्यस्थ न्यायाधिकरण या सभी पक्षों सहमति से, प्रत्येक मुद्दे या चरण के लिए अलग से, साक्षी के कथन का प्रस्तुतीकरण का समय निर्धारित कर सकता है।
5. प्रत्येक साक्षी के कथन में निम्न निहित होंगे: 
a) साक्षी का पूरा नाम और पता, उसका / उसकी किसी पक्ष से वर्तमान और अतीत में सम्बन्ध के विषय में कथन (यदि कोई), उसका / उसकी पृष्ठभूमि, योग्यता, प्रशिक्षण और अनुभव का विवरण, यदि ऐसा विवरण विवाद के लिए या कथन की अंतर्वस्तु में प्रासंगिक है;
b) तथ्यों का पूर्ण और विस्तृत विवरण, और उन तथ्यों के विषय में साक्षी की जानकारी का स्रोत जो विवाद में साक्षी के साक्ष्य के लिए पर्याप्त है। वह प्रलेख जिन पर साक्षी आश्रित है और जो पहले से प्रस्तुत नहीं किए गए हैं, वह प्रदान किए जायेंगे; 
c) एक कथन जो यह दर्शाए कि साक्षी के कथन किस मूल भाषा में तैयार की गई थी, और वह भाषा जिसमें साक्षी को अनुमान हो कि वह साक्ष्यों सुनवाई में गवाही देगा;    
d) साक्षी के कथन की सच्चाई की पुष्टि; और 
e) साक्षी के हस्ताक्षर दिनांक और स्थान के साथ।
6. यदि साक्षी के कथन को प्रस्तुत कर दिया गया है, तो कोई भी पक्ष, मध्यस्थ न्यायाधिकरण द्वारा आदेशित समय सीमा के भीतर, मध्यस्थ न्यायाधिकरण को अन्य पक्षों को, साक्षी का संशोधित या अतिरिक्त कथन तब तक प्रस्तुत कर सकते है जिनमें उन व्यक्तियों का कथन भी शामिल है जो पूर्व में साक्षियों के रूप नामित नहीं किया गया था, परन्तु ऐसा कोई संशोधन या अतिरिक्त का जवाब केवल तभी तक मान्य होंगे जब तक:
a) किसी अन्य पक्ष के साक्षी के कथन, विशेषज्ञ रिपोर्ट या कोई अन्य प्रस्तुतियों में निहित मामले जो पूर्व में मध्यस्थता में प्रस्तुत नहीं की गई हों; या 
b) नए तथ्यात्मक घटनाक्रम जो पिछली साक्षी के कथन द्वारा संबोधित नहीं किया जा सकता था।
7. अनुच्छेद 8.1 के अनुसरण में, यदि साक्षी की उपस्थिति का अनुरोध किया गया है और वह बिना किसी वैध कारण के साक्ष्यों सुनवाई में अपनी गवाही देने के लिए उपस्थित नहीं हो सका, तो मध्यस्थ न्यायाधिकरण उस साक्षी की प्रस्तुत की गई साक्षी के कथन जो साक्ष्य सुनवाई से सम्बंधित है उसकी उपेक्षा करेगा, जब तक, असाधारण परिस्थितियों में मध्यस्थ न्यायाधिकरण अन्यथा निर्णय नहीं लेता है।
8. यदि अनुच्छेद 8.1 के अनुसरण में, जब किसी साक्षी की उपस्थिति का अनुरोध नहीं किया गया है तो किसी भी अन्य पक्ष का साक्षी की कथन की यथार्थता पर सहमत होना नहीं माना जाएगा। 
9. यदि कोई पक्ष किसी ऐसे व्यक्ति से साक्ष्य प्रस्तुत करना चाहता है जो स्वयं स्वैच्छिक रूप से अनुरोध करने पर भी उपस्थित ना हो, तो वह पक्ष मध्यस्थ न्यायाधिकरण द्वारा आदेशित समय सीमा के भीतर यह अनुरोध कर सकता ही कि कानूनी रूप से उपलब्ध सभी कदम उठाए जाए ताकि उक्त व्यक्ति से उसकी गवाही प्राप्त करी जा सके, या फिर वह मध्यस्थ न्यायाधिकरण से अनुमति ले कर ऐसे कदम स्वयं उठा सकता है। मध्यस्थ न्यायाधिकरण से अनुरोध के मामले में, वह पक्ष इच्छित साक्षी की पहचान करेगा, उन विषयों का विवरण देगा जिस पर साक्षी की गवाही की मांग की गई है और यह भी बताएगा कि उठाया गया विषय मामले के लिए प्रासंगिक और उसके परिणाम के लिए महत्वपूर्ण क्योँ है। मध्यस्थ न्यायाधिकरण इस अनुरोध पर निर्णय करेगा और अनुरोध करने वाले पक्ष को अधिकृत करेगा या किसी अन्य पक्ष को आदेशित करेगा कि वह ऐसे कदम उठाएं जो मध्यस्थ न्यायाधिकरण के विवेकानुसार उचित हों और वह यह निर्धारित कर सकें की उस साक्षी की गवाही मामले के लिए प्रासंगिक है और परिणाम के लिए महत्वपूर्ण है।
10. मध्यस्थता के समापन से पूर्व, किसी भी समय, मध्यस्थ न्यायाधिकरण किसी भी पक्ष को यह आदेश दे सकता है की वह किसी भी व्यक्ति की साक्ष्य सुनवाई में गवाही के लिए उपस्थिति प्रदान करने अपना सर्वोत्तम प्रयास का उपयोग करने, जिसमें वह भी शामिल है जिसकी गवाही अभी तक पेशकश नहीं हुई है। कोई भी पक्ष अनुच्छेद 9.2 या अनुच्छेद 9.3 में उल्लिखित कारणों के अनुरूप आपत्ति उठा सकता है।
अनुच्छेद 5 पक्ष द्वारा नियुक्त विशेषज्ञ
1. [bookmark: _Hlk88427555]विशिष्ट मुद्दों पर, साक्ष्य के लिए, किसी पक्ष द्वारा नियुक्त विशेषज्ञ पर आश्रित कर सकता है। मध्यस्थ न्यायाधिकरण द्वारा आदेशित समय सीमा के भीतर, (i) प्रत्येक पक्ष, पक्ष द्वारा नियुक्त विशेषज्ञ की पहचान करेगा जिसकी गवाही पर वह आश्रित करना चाहते है और उस गवाही के विषय-वस्तु पर; और (ii) पक्ष द्वारा नियुक्त विशेषज्ञ अपनी विशेषज्ञ रिपोर्ट प्रस्तुत करेगा।
2. विशेषज्ञ रिपोर्ट में निम्न निहित होंगे: 
a) पक्ष द्वारा नियुक्त विशेषज्ञ का पूरा नाम और पता, उसका / उसकी किसी पक्ष, उनके कानूनी सलाहकार और मध्यस्थ न्यायाधिकरण से वर्तमान और अतीत में सम्बन्ध के विषय में कथन (यदि कोई), उसका / उसकी पृष्ठभूमि, योग्यता, प्रशिक्षण और अनुभव का विवरण;
b) उन आदेशों का विवरण जिसके अनुसरण में वह अपना मत और निष्कर्ष प्रस्तुत कर रहा है;
c) कथन की वह सभी पक्षों से, उनके कानूनी सलाहकार से और मध्यस्थ न्यायाधिकरण से स्वतन्त्र है; 
d) तथ्यों का कथन जिस पर उसका/ उसकी विशेषज्ञ मत और निष्कर्ष आधारित हो; 
e) उसका/ उसकी विशेषज्ञ मत और निष्कर्ष, उन विधियों का विवरण, साक्ष्य और जानकारी जो निष्कर्ष पर पहुँचने हेतु प्रयोग की गई हों। प्रलेख जिन पर पक्ष द्वारा नियुक्त विशेषज्ञ आश्रित करते हो और जो पूर्व में प्रस्तुत नहीं किए गए हों, वह प्रदान किया जायेंगा;
f) यदि विशेषज्ञ रिपोर्ट का अनुवाद किया गया है, तो एक कथन जो यह दर्शाए कि विशेषज्ञ रिपोर्ट किस मूल भाषा में तैयार की गई थी, और वह भाषा जिसमें पक्ष द्वारा नियुक्त विशेषज्ञ को अनुमान हो कि वह साक्ष्यों सुनवाई में गवाही देगा;
g) उसका/ उसकी विश्वास जो विशेषज्ञ रिपोर्ट में दी गई की राय की पुष्टि करता हो; 
h) पक्ष द्वारा नियुक्त विशेषज्ञ के हस्ताक्षर दिनांक और स्थान के साथ; और 
i) यदि विशेषज्ञ रिपोर्ट पर एक से अधिक व्यक्ति ने हस्ताक्षर किए हों, तो विशेषज्ञ रिपोर्ट के सम्पूर्ण या आंशिक भाग के प्रत्येक लेखक को श्रेय देना। 
3. यदि विशेषज्ञ रिपोर्ट को प्रस्तुत कर दिया गया है, तो कोई भी पक्ष, मध्यस्थ न्यायाधिकरण द्वारा आदेशित समय सीमा के भीतर, मध्यस्थ न्यायाधिकरण को या अन्य पक्षों को संशोधित या अतिरिक्त विशेषज्ञ रिपोर्ट तब तक प्रस्तुत कर सकते है जिनमें वह रिपोर्ट या व्यक्तियों का कथन भी शामिल है जो पूर्व में पक्ष द्वारा नियुक्त विशेषज्ञ ने पहचान नहीं की थी, परन्तु ऐसा कोई संशोधन या अतिरिक्त का जवाब केवल तभी तक मान्य होंगे जब तक:
a) किसी अन्य पक्ष के साक्षी के कथन, विशेषज्ञ रिपोर्ट या कोई अन्य प्रस्तुतियाँ में निहित मामले जो पूर्व में मध्यस्थता में प्रस्तुत नहीं की गई हों; या 
b) नए तथ्यात्मक घटनाक्रम जो पिछली विशेषज्ञ रिपोर्ट द्वारा संबोधित नहीं किया जा सकता था।
4. मध्यस्थ न्यायाधिकरण अपने विवेक से यह आदेशित दे सकता है कि कोई भी पक्ष द्वारा नियुक्त विशेषज्ञ जो अपनी विशेषज्ञ रिपोर्ट सामान मुद्दों पर या मिलते जुलते मुद्दों पर प्रस्तुत करेंगे या प्रस्तुत कर चुके हैं वह बैठक करेंगे और उन मुद्दों पर चर्चा करेंगे। ऐसी बैठक में, पक्ष द्वारा नियुक्त विशेषज्ञ यह प्रयास करेंगे कि विशेषज्ञ रिपोर्ट के दायरे की परिधि में मुद्दों पर सहमती बन सके, और वह उन सभी मामलों को लिखित रूप में दर्ज करेंगे, जिन पर सहमती बन सकी, और बाकी बचे हुए मुद्दे जिन पर असहमति है और उनके कारण।
5. अनुच्छेद 8.1 के अनुसरण में, यदि पक्ष द्वारा नियुक्त विशेषज्ञ की उपस्थिति का अनुरोध किया गया है और वह बिना किसी वैध कारण के साक्ष्यों सुनवाई में अपनी गवाही देने के लिए उपस्थित नहीं हो सका, तो मध्यस्थ न्यायाधिकरण उस पक्ष द्वारा नियुक्त विशेषज्ञ की प्रस्तुत की गई विशेषज्ञ रिपोर्ट जो साक्ष्यों सुनवाई से सम्बंधित है उसकी उपेक्षा करेगा, जब तक, असाधारण परिस्थितियों में मध्यस्थ न्यायाधिकरण अन्यथा निर्णय नहीं लेता है।
6. यदि अनुच्छेद 8.1 के अनुसरण में, जब किसी पक्ष द्वारा नियुक्त विशेषज्ञ की उपस्थिति का अनुरोध नहीं किया गया है तो किसी भी अन्य पक्ष का विशेषज्ञ रिपोर्ट की यथार्थता पर सहमत होना नहीं माना जाएगा। 

अनुच्छेद 6	न्यायाधिकरण द्वारा नियुक्त विशेषज्ञ
1. मध्यस्थ न्यायाधिकरण सभी पक्षों से परामर्श के उपरांत, एक या एक से अधिक स्वतन्त्र न्यायाधिकरण द्वारा नियुक्त विशेषज्ञ नियुक्त कर सकता है जो मध्यस्थ न्यायाधिकरण को उसके द्वारा तय किए गए विशिष्ट मुद्दों पर सूचित करेगा। मध्यस्थ न्यायाधिकरण सभी पक्षों से परामर्श के उपरांत किसी भी न्यायाधिकरण द्वारा नियुक्त विशेषज्ञ रिपोर्ट के लिए संदर्भ की शर्तें तय करेगा। अंतिम संदर्भ की शर्तों की एक प्रति मध्यस्थ न्यायाधिकरण द्वारा सभी पक्षों को भेजी जायेगी।
2. [bookmark: _Hlk88430932][bookmark: _Hlk94397163]न्यायाधिकरण द्वारा नियुक्त विशेषज्ञ, नियुक्ति स्वीकारने से पहले सभी पक्षों को और मध्यस्थ न्यायाधिकरण को अपनी योग्यता और एक कथन जो उसका/ उसकी सभी पक्षों, उनके कानूनी सलाहकार और मध्यस्थ न्यायाधिकरण से निष्पक्षता दर्शाती हो, का एक विवरण प्रस्तुत करेगा। मध्यस्थ न्यायाधिकरण द्वारा आदेशित समय सीमा के भीतर, सभी पक्ष मध्यस्थ न्यायाधिकरण को न्यायाधिकरण द्वारा नियुक्त किए गए विशेषज्ञ की योग्यता और निष्पक्षता पर कोई आपत्ति विषय में सूचित करेंगे। मध्यस्थ न्यायाधिकरण ऐसी ऐसी किसी भी आपत्तियों को स्वीकारने पर तुरंत निर्णय लेगा। न्यायाधिकरण द्वारा नियुक्त विशेषज्ञ की नियुक्ति के पश्चात, कोई एक पक्ष विशेषज्ञ की योग्यता या निष्पक्षता पर तभी आपत्ति लगा सकता है जब उसकी वजह उक्त पक्ष के संज्ञान में नियुक्ति के बाद आए है । मध्यस्थ न्यायाधिकरण तुरंत इस विषय में यह निर्णय लेगा कि कोई कार्यवाही करनी है या नहीं।    
3. [bookmark: _Hlk90254643][bookmark: _Hlk94398520]अनुच्छेद 9.2 और अनुच्छेद 9.3 के प्रावधानों के अध्यधीन, न्यायाधिकरण द्वारा नियुक्त विशेषज्ञ, किसी भी पक्ष को यह अनुरोध कर सकते हैं कि वे कोई भी जानकारी प्रदान करें या किसी भी प्रलेख, सामान, नमूना, संपत्ति, मशीनरी, प्रणाली, प्रक्रिया या स्थान के निरीक्षण उस सीमा तक प्रदान करे जो मामले के लिए प्रासंगिक हो और परिणाम के लिए महत्त्वपूर्ण है। पक्षों को और उनके प्रतिनिधियों को ऐसी किसी भी जानकारी को प्राप्त करने का अधिकार होगा और किसी भी निरीक्षण में भाग लेना। यदि न्यायाधिकरण द्वारा नियुक्त विशेषज्ञ और किसी पक्ष के बीच में अनुरोध की प्रासंगिकता, महत्वपूर्ण या उपयुक्तता को लेकर कोई असहमति हो, तो मध्यस्थ न्यायाधिकरण इस पर अनुच्छेद 3.5 से अनुच्छेद 3.8 के अनुसार निर्णय लेगा। न्यायाधिकरण द्वारा नियुक्त विशेषज्ञ अपनी विशेषज्ञ रिपोर्ट में किसी भी पक्ष की गैर-अनुपालन को दर्ज करेगा या मध्यस्थ न्यायाधिकरण से उचित अनुरोध या निर्णय करेगा और वह विशिष्ट मुद्दे के निर्धारण पर गैर-अनुपालन के असर का विवरण करेगा।  
4. न्यायाधिकरण द्वारा नियुक्त विशेषज्ञ अपनी विशेषज्ञ रिपोर्ट को लिखित में मध्यस्थ न्यायाधिकरण के समक्ष प्रस्तुत करेगा। विशेषज्ञ रिपोर्ट में निम्न निहित होंगे:
a) न्यायाधिकरण द्वारा नियुक्त विशेषज्ञ का पूरा नाम और पता, उसका/ उसकी पृष्ठभूमि, योग्यता, प्रशिक्षण और अनुभव का विवरण;
b) उन तथ्यों का कथन जिस पर उसका/ उसकी विशेषज्ञ मत और निष्कर्ष आधारित हो; 
c) उसका/ उसकी विशेषज्ञ मत और निष्कर्ष, उन विधियों का विवरण, साक्ष्य और जानकारी जो निष्कर्ष पर पहुँचने हेतु प्रयोग की गई हों। प्रलेख जिन पर न्यायाधिकरण द्वारा नियुक्त विशेषज्ञ आश्रित करते हों और जो पूर्व में प्रस्तुत नहीं किए गए हों, वह प्रदान किया जायेंगा;
d) यदि विशेषज्ञ रिपोर्ट का अनुवाद किया गया है, तो एक कथन जो यह दर्शाए कि विशेषज्ञ रिपोर्ट किस मूल भाषा में तैयार की गई थी, और वह भाषा जिसमें न्यायाधिकरण द्वारा नियुक्त विशेषज्ञ को अनुमान हो कि वह साक्ष्यों सुनवाई में गवाही देगा;
e) उसका/ उसकी विश्वास जो विशेषज्ञ रिपोर्ट में दी गई राय की पुष्टि करता हो; 
f) न्यायाधिकरण द्वारा नियुक्त विशेषज्ञ के हस्ताक्षर दिनांक और स्थान के साथ; और 
g) यदि विशेषज्ञ रिपोर्ट पर एक से अधिक व्यक्ति ने हस्ताक्षर किए हों, तो विशेषज्ञ रिपोर्ट के सम्पूर्ण या आंशिक भाग के प्रत्येक लेखक को श्रेय देना।   
5. मध्यस्थ न्यायाधिकरण विशेषज्ञ रिपोर्ट की एक प्रति सभी पक्षों को प्रेषित करेगा। सभी पक्ष उस जानकारी, प्रलेख, सामान, नमूना, संपत्ति, मशीनरी, प्रणाली, प्रक्रिया और स्थल जिसका निरीक्षण न्यायाधिकरण द्वारा नियुक्त विशेषज्ञ ने किया गया था, और मध्यस्थ न्यायाधिकरण और न्यायाधिकरण द्वारा नियुक्त विशेषज्ञ के बीच पत्राचार की जाँच कर सकते हैं। मध्यस्थ न्यायाधिकरण द्वारा आदेशित समय सीमा के भीतर, कोई भी पक्ष को यह अवसर मिलेगा कि वह विशेषज्ञ रिपोर्ट पर अपना जवाब स्वयं की प्रस्तुतीकरण या साक्षी के कथन द्वारा या पक्ष द्वारा नियुक्त विशेषज्ञ की रिपोर्ट द्वारा दे सकता है। मध्यस्थ न्यायाधिकरण प्रस्तुतीकरण, साक्षी का कथन या विशेषज्ञ रिपोर्ट न्यायाधिकरण द्वारा प्रस्तुत किए गए नियुक्त विशेषज्ञ या अन्य पक्षों को प्रेषित करेगा।  
6. मध्यस्थ न्यायाधिकरण या किसी पक्ष के अनुरोध पर, न्यायाधिकरण द्वारा नियुक्त विशेषज्ञ साक्ष्यों सुनवाई के दौरान उपस्थित रहेगा। मध्यस्थ न्यायाधिकरण, कोई अन्य पक्ष या पक्ष द्वारा नियुक्त विशेषज्ञ, न्यायाधिकरण द्वारा नियुक्त विशेषज्ञ से उसकी विशेषज्ञ रिपोर्ट पर, पक्षों के प्रस्तुतीकरण या साक्षी के कथन या पक्ष द्वारा नियुक्त विशेषज्ञ की विशेषज्ञ रिपोर्ट पर सवाल जवाब अनुच्छेद 6.5 के अनुसार कर सकता है।   
7. न्यायाधिकरण द्वारा नियुक्त विशेषज्ञ द्वारा बनाई गई कोई भी विशेषज्ञ रिपोर्ट और उसके निष्कर्षों का मूल्यांकन मध्यस्थ न्यायाधिकरण द्वारा मामले की सभी परिस्थितियों को ध्यान में रख कर किया जायेगा।
8. न्यायाधिकरण द्वारा नियुक्त विशेषज्ञ का शुल्क और व्यय का वित्तपोषण मध्यस्थ न्यायाधिकरण द्वारा निर्धारित तरीके से वित्त पोषित किया जाएगा और यह मध्यस्थता के खर्चे में शामिल होगा।

अनुच्छेद 7	निरीक्षण 
अनुच्छेद 9.2 और अनुच्छेद 9.3 के प्रावधानों के अध्यधीन, मध्यस्थ न्यायाधिकरण, किसी एक पक्ष के अनुरोध पर या स्वयं अपनी प्रेरणा से, किसी भी स्थल, संपत्ति, मशीनरी, या किसी अन्य सामान, नमूना, प्रणाली, प्रक्रिया या प्रलेख का निरीक्षण या न्यायाधिकरण द्वारा नियुक्त विशेषज्ञ या पक्ष द्वारा नियुक्त विशेषज्ञ से यदि उचित लगे तो करवा सकता है। मथ्यस्थ न्यायाधिकरण पक्षों से विचार विमर्श के उपरांत निरिक्षण हेतु समय और व्यवस्था निर्धारित करेंगे। पक्षों और उनके प्रतिनिधियों को ऐसे किसी भी निरीक्षण में भाग लेने का अधिकार होगा।

अनुच्छेद 8 साक्ष्यों की सुनवाई
1. [bookmark: _Hlk94450967][bookmark: _Hlk94450953]मध्यस्थ न्यायाधिकरण द्वारा आदेशित समय सीमा के भीतर, प्रत्येक पक्ष मध्यस्थ न्यायाधिकरण को और अन्य पक्षों को उन सभी साक्षियों के बारे में अवगत करेगा जिनकी उपस्थिति का उन्होंने अनुरोध किया है। प्रत्येक साक्षी (जिसमें शामिल है, इस अनुच्छेद के उद्देश्य के लिए, तथ्य के साक्षियों और कोई विशेषज्ञ), अनुच्छेद 8.3 के अध्यधीन, जिसकी उपस्थिति किसी पक्ष या मध्यस्थ न्यायाधिकरण द्वारा अनुरोध की गई हो वह गवाही हेतु साक्ष्यों की सुनवाई के दौरान उपस्थित रहेगा।
2. किसी एक पक्ष के अनुरोध पर या स्वयं अपनी प्रेरणा से, मध्यस्थ न्यायाधिकरण सभी पक्षों से परामर्श परांत, साक्ष्यों सुनवाई को दूरस्थ सुनवाई में बदलने का आदेश दे सकता है। उस घटना में, मध्यस्थ न्यायाधिकरण दूरस्थ सुनवाई को कुशलतापूर्वक, निष्पक्ष रूप से, जहां तक संभव हो, अनपेक्षित रुकावटों के बिना संचालित करने के लिए एक दूरस्थ सुनवाई प्रोटोकॉल सभी पक्षों से परामर्श परांत स्थापित करेंगे। प्रोटोकॉल संबोधित कर सकता है:
a) प्रयोग की जाने वाली तकनीक;
b) प्रौद्योगिकी का अग्रिम परीक्षण या प्रौद्योगिकी के उपयोग में प्रशिक्षण;
c) दूरस्थ सुनवाई को शुरू या समाप्त करने का समय विशेषतः, यह ध्यान में रखते हुए कि प्रतिभागी किस टाइम जोन में स्थित हों;
d) साक्षी या मध्यस्थ न्यायाधिकरण के समक्ष प्रलेख कैसे रखे जा सकते हैं; और 
e) यह सुनिश्चित करना कि साक्षियों जो मौखिक गवाही दे रहे है वह अनुचित रूप से प्रभावित ना हो या उसके ध्यान विचलित ना हो।
3. मध्यस्थ न्यायाधिकरण का, हर समय, साक्ष्यों की सुनवाई पर पूर्ण नियंत्रण होगा। मध्यस्थ न्यायाधिकरण साक्षी की उपस्थिति, उससे पुछे प्रश्न या अनके जवाब को सीमित या बहिष्कृत कर सकता है यदि उसके अनुसार ऐसे प्रश्न, उत्तर या उपस्थिति अप्रासंगिक, सारहीन, अनुचित रूप से बोझिल, दोहराव या अन्यथा अनुच्छेद 9.2 या अनुच्छेद 9.3 में दी गई आपत्तियों मे उल्लेखित हों। प्रत्यक्ष या पुनः प्रत्यक्ष गवाही के दौरान, साक्षी से पूछे गए प्रश्न अनुचित रूप से अग्रणी नहीं होने चाहिए। 
4. साक्ष्यों सुनवाई में मौखिक गवाही के संबंध में: 
a) अधियाचक आमतौर पर पहले अपने साक्षियों की गवाही प्रस्तुत करेगा और उसके बाद प्रतिवादी अपने साक्षियों की गवाही प्रस्तुत करेगा; 
b) प्रत्यक्ष गवाही के उपरांत, कोई भी अन्य पक्ष उक्त साक्षी से मध्यस्थ न्यायाधिकरण द्वारा निर्धारित क्रम में प्रश्न कर सकता है। जिस पक्ष ने शुरुआत में साक्षी प्रस्तुत किया था, उसे अन्य पक्षों के पूछताछ के दौरान उठाए गए मुद्दों पर अतिरिक्त प्रश्न पूछने का अवसर रहेगा;
c) इसके बाद, अधियाचक आमतौर पर पहले अपने पक्ष द्वारा नियुक्त विशेषज्ञ की गवाही प्रस्तुत करेगा, तत्पश्चात प्रतिवादी द्वारा नियुक्त पक्ष द्वारा विशेषज्ञ की गवाही होगी। जिस पक्ष ने शुरुआत में अपने पक्ष द्वारा नियुक्त विशेषज्ञ प्रस्तुत किया था, उसे अन्य पक्षों के पूछताछ के दौरान उठाए गए मुद्दों पर अतिरिक्त प्रश्न पूछने का अवसर रहेगा;
d) [bookmark: _Hlk94452168]न्यायाधिकरण द्वारा नियुक्त विशेषज्ञ से मध्यस्थ न्यायाधिकरण और पक्ष या कोई उन पक्षों द्वारा नियुक्त विशेषज्ञ, न्यायाधिकरण द्वारा नियुक्त विशेषज्ञ की रिपोर्ट में उठाए गए मुद्दों पर, पक्षों के प्रस्तुतीकरण में या पक्षों द्वारा नियुक्त विशेषज्ञ की रिपोर्टों पर सवाल कर सकते हैं;  
e) यदि मध्यस्थता अलग मुद्दों या चरणों में आयोजित की जाती है (जैसे क्षेत्राधिकार, प्रारंभिक निर्धारण, देनदारी या हर्जाना) तो सभी पक्ष इस बात पर सहमत हो सकते हैं या मध्यस्थ न्यायाधिकरण यह आदेश दे सकता है कि प्रत्येक मुद्दे या चरण के लिए गवाही की अलग से व्यवस्था की जाए। 
f) मध्यस्थ न्यायाधिकरण किसी पक्ष के अनुरोध पर या स्वयं अपनी प्रेरणा से, कार्यवाही के इस क्रम को बदल सकता है जिसमें शामिल हो सकते हैं किसी विशेष मुद्दे पर गवाही की व्यवस्था या कुछ इस तरीके से कि साक्षियों को एक समय ही पूछताछ की जाए वह भी आमने सामने (साक्षी कान्फ्रेंसिंग)।
g) मध्यस्थ न्यायाधिकरण साक्षी से किसी भी समय प्रश्न पूछ सकता है।
5. तथ्य का साक्षी जो गवाही दे रहा है वह पहले उस प्रकार पुष्टि करेगा जो मध्यस्थ न्यायाधिकरण के अनुसार उचित हो कि वह सच बोलने के लिए प्रतिबद्ध है या विशेषज्ञ साक्षी के मामले में, उसका/ उसकी अपनी राय पर वास्तविक धारणा जो साक्ष्यों सुनवाई के दौरान अभिव्यक्त किया जाएगा। यदि साक्षी ने साक्षी का कथन या विशेषज्ञ रिपोर्ट प्रस्तुत किया है तो वह इसको पुष्ट करेगा। सभी पक्ष इस बात पर सहमत हो सकते हैं या मध्यस्थ न्यायाधिकरण यह आदेशित कर सकता है कि साक्षी का कथन या विशेषज्ञ रिपोर्ट उस साक्षी की प्रत्यक्ष गवाही मानी जाएगी, इस घटना में, मध्यस्थ न्यायाधिकरण फिर भी और मौखिक प्रत्यक्ष गवाही की अनुमति दे सकता है।
6. अनुच्छेद 9.2 और अनुच्छेद 9.3 के प्रावधानों के अध्यधीन, मध्यस्थ न्यायाधिकरण किसी भी व्यक्ति से अनुरोध कर सकता है कि वह किसी भी मामले में मौखिक या लिखित साक्ष्य दे, जो मध्यस्थ न्यायाधिकरण के अनुसार प्रासंगिक है और परिणाम के लिए महत्त्वपूर्ण है। मध्यस्थ न्यायाधिकरण के द्वारा पूछताछ के लिए बुलाए गए साक्षी से अन्य पक्ष भी पूछताछ कर सकते हैं।

अनुच्छेद 9	साक्ष्य की स्वीकार्यता और आकलन
1. मध्यस्थ न्यायाधिकरण साक्ष्य के स्वीकार्यता, प्रासंगिकता, महत्व को निर्धारित करेगा। 
2. मध्यस्थ न्यायाधिकरण, किसी एक पक्ष के अनुरोध पर या स्वयं अपनी प्रेरणा से, निम्नलिखित में से किसी भी कारणों से, किसी भी प्रलेख, कथन, मौखिक गवाही या निरीक्षण को, पूर्णतः या उसके एक भाग को, साक्ष्य या उत्पादन से बहिष्कृत कर सकता है जो: 
a)  पर्याप्त रूप मामले से प्रासंगिक नहीं है या परिणाम के लिए महत्वहीन है;
b) मध्यस्थ न्यायाधिकरण द्वारा निर्धारित किए गए कानूनी या नैतिक नियमों के अंतर्गत कानूनी बाधाएं या विशेषाधिकार लागू होने के लिए (नीचे अनुच्छेद 9.4 देखें); 
c) अनुरोध किया गया साक्ष्य को प्रस्तुत करने पर अकारण बोझ पड़े; 
d) प्रलेख का हानि या नष्ट होना जिसे घटित होने की उचित संभावना के साथ दर्शाया गया हुआ हो; 
e) वाणिज्यिक या तकनीकी गोपनीयता के आधार जो मध्यस्थ न्यायाधिकरण के निर्धारित बाध्य हो; 
f) विशेष राजनीतिक या संस्थागत संवेदनशीलता के आधार (इसमें वह साक्ष्य भी सम्मिलित हैं जिसे सरकार ने या सार्वजनिक अंतरराष्ट्रीय संस्थाने ने गोपनीय वर्गीकृत किया हो) जो मध्यस्थ न्यायाधिकरण के निर्धारित बाध्य है; 
g) प्रक्रियात्मक अर्थव्यवस्था, आनुपातिकता, निष्पक्षता या पार्टियों की समानता पर विचार जो मध्यस्थ न्यायाधिकरण के निर्धारित बाध्य है ।
3. मध्यस्थ न्यायाधिकरण किसी एक पक्ष के अनुरोध पर या स्वयं अपनी प्रेरणा से अवैध रूप से प्राप्त साक्ष्य को बहिष्कृत कर सकता है। 
4. अनुच्छेद 9.2(b) के अंतर्गत कानूनी बाधाएं या विशेषाधिकार के मुद्दों को ध्यान में रखते हुए, और जहां तक लागू होने के लिए किन्ही अनिवार्य कानूनी या नैतिक नियमों के अनुमत होने पर, मध्यस्थ न्यायाधिकरण निम्नलिखित पर विचार कर सकता है: 
a) कानूनी सलाह देने या प्राप्त करने, के संबंध में और उस उद्देश्य के लिये, तैयार किये गये प्रलेख या कथन या मौखिक संचार की गोपनीयता को सुरक्षित रखने की कोई भी आवश्यकता;
b) मामले के निपटान वार्ता, के संबंध में और उस उद्देश्य के लिये, तैयार किये गये प्रलेख या कथन या मौखिक संचार की गोपनीयता को सुरक्षित रखने की कोई भी आवश्यकता;
c) कथित रूप से कानूनी बाधाएं या विशेषाधिकार उत्पन्न होने के समय पक्षों और उनके सलाहकारों की अपेक्षाओं;
d) स्वीकृति, पहले किये गये खुलासे, प्रलेख के स्वीकारात्मक उपयोग, कथन, मौखिक संचार या उसमें निहित सलाह या अन्य रूप में किसी भी लागू कानूनी बाधाएं या विशेषाधिकार में, कोई संभव छूट; और 
e) पक्षों के बीच निष्पक्षता और समानता बनाये रखने की आवश्यकता, ख़ास तौर पर यदि वे अलग कानूनी या नैतिक नियमों के अधीन आते हों। 
5. जहाँ भी उचित् हो, मध्यस्थ न्यायाधिकरण उपयुक्त गोपनीयता सुरक्षा के अध्यधीन प्रलेख प्रस्तुत करने, साक्ष्य पेश करने या विचार करने, की अनुमति देने के लिए आवश्यक व्यवस्था कर सकता है। 
6. यदि कोई पक्ष किसी संतोषजनक स्पष्टीकरण के बिना प्रलेख प्रस्तुत करने का अनुरोध में मांगा गया कोई प्रलेख प्रस्तुत नहीं कर पाता है, जिसके लिये उस पक्ष ने समय रहते आपत्ति व्यक्त न की हो या वह मध्यस्थ न्यायाधिकरण के आदेशानुसार कोई प्रलेख प्रस्तुत करने में असफल हो जाता है, तो मध्यस्थ न्यायाधिकरण मान लेगा कि वह प्रलेख उस पक्ष के हितों के विरुद्ध है।
7. यदि कोई पक्ष किसी संतोषजनक स्पष्टीकरण के बिना दूसरे पक्ष द्वारा मांगी गयी गवाही समेत कोई भी अन्य प्रासंगिक साक्ष्य (जिसमें गवाही शामिल है) प्रस्तुत नहीं कर पाता है जिसके लिये उस पक्ष ने समय रहते आपत्ति व्यक्त न की हो या वह पक्ष मध्यस्थ न्यायाधिकरण के आदेशानुसार गवाही समेत कोई भी साक्ष्य प्रस्तुत करने में असफल हो जाता है, तो मध्यस्थ न्यायाधिकरण मान लेगा कि वह साक्ष्य उस पक्ष के हितों के विरुद्ध है। 
8. यदि मध्यस्थ न्यायाधिकरण तय करता है कि साक्ष्य लेने की प्रक्रिया में किसी पक्ष का आचरण सद्भावनापूर्ण नहीं रहा है, तो मध्यस्थ न्यायाधिकरण इन नियमों के अंतर्गत उपलब्ध किन्ही भी अन्य उपायों के अलावा, इस प्रकार की असफलता को मध्यस्थता की लागतों के निर्धारण देते समय ध्यान में रखेगा, जिसमें साक्ष्य लेने के संबंध में या उसे उत्पन्न होसने वाली लागतें शामिल हैं।

A Note on Translations

This document was originally prepared in English by a working group of the International Bar Association and was adopted by IBA
Council Resolution.

In the event of any inconsistency between the English language versions and the translations into any other language, the English
language version shall prevail.

The IBA would like to acknowledge the work of Shruti Shah (Shardul Amarchand Mangaldas & Co) and Jalaj Pandey
(Quillon Partners) in the translation of these Rules and Rishab Gupta (Shardul Amarchand Mangaldas & Co) in their review, and Rekha
Rangachari and Kabir Duggal for coordinating the project.

